Проф. д-р Љубе Трпески 
  
  
МОЈАТА СОРАБОТКА СО ПРОФЕСОРОТ БОГОЕВ 
  
  
Дозволете ми најнапред да се заблагодарам што ми е укажана честа да бидам прв учесник во тематскиот блок на симпозиумот, што се одржува во чест на мојот професор - академик Богоев. 
Пред да прејдам на темата која ја имам пријавено за овој симпозиум, дозволете ми да кажам неколку зборови за тоа што претставувал и што претставува професорот Богоев во мојата научна и наставна кариера.
 Ќе почнам со крајот на 1970 година, непосредно пред дипломирањето на Економскиот факултет, кога ја добив понудата да бидам асистент. Еден ден ме повикаа во Деканатот и ми рекоа дека попладнето, на паузата помеѓу предавањата, професорот Богоев сака да се види со мене. Отидов попладнето во зградата на Педагошката академија, чекам, пред вратата на професорската канцеларија. Се чувствував нелагодно заради неизвесноста од средбата. Дојде професорот Богоев, седнавме во канцеларијата. И не треба да ви објаснувам. И Вие го знаете неговиот однос со соговорниците. Тоа придонесе веднаш да исчезне тремата. Ги кажа плановите за прием на асистенти по група предмети од областа на  финансиите и за определбата еден од тие асистенти да бидам и јас  и дека се надева доколку прифатам дека ќе имаме добра соработка. Јас се заблагодарив за довербата и му велам:

         - “Ама професоре, има еден, односно, два проблеми”.

         - “Да чујам - вели, кои се тие проблеми”.

         - “Првото е - му велам, што не сум од Скопје, а во Скопје не може да се вработи некој што не е жител на Скопје”.

         - “Не бери гајле - ми вели, тоа не важи за Универзитетот. Таман работа, само од Скопје да примаме асистенти. Кој е вториот проблем”?- ми вели.

         - “За вториот проблем - му велам - ми е незгодно да Ви кажам, ама морам, не сакам  да разберете отпосле, откако ќе ме примите за асистент”.

         - “Кажи де, во што е проблемот, да не сме некои роднини”?- ми вели.

         - “ Не - му велам, не сме роднини, туку... Се сеќавате на 1968-та година кога беа студентските демонстрации во Белград”?

         - “Да” - вели.

         - “Се сеќавате ли дека на Економскиот факултет, во амфитеатарот, во кој сега држите предавања, се одржа собир во организација на факултетската конференција на СК, со цел да се осудат студентските демонстрации во Белград”?

         -  “Да- ми вели професор Богоев, и јас присуствував на тој собир”.

         - “Е па се сеќавате ли на еден студент што го критикуваше Извршниот Совет”?

         -  “Да- вели, и мене ме поткачи лично, доби најголем аплауз и го смени комплетно текот на дискусијата и Економскиот факултет наместо да ги осуди, ги оправда студентските демонстрации”.

         - “Е па, тој студент што Ве критикуваше - му велам бев јас, професоре.

         - “А, ти беше”- ми вели.

         - “Јас, и подобро да Ви кажам сега, отколку отпосле некој да Ви префрла дека сте примиле асистент - некој кој се солидаризирал со студентските демонстрации”.

         -  “Е, не може - ми вели, да те примиме, не си подобен”. Ме чукна по рамото и ми вели:

         - “Слушај момче, да не се секираш воопшто, за многу работи што критикуваше и јас се сложувам, туку, за некои работи да се променат е потребно време”.

  

 Сакам да кажам дека од сета моја досегашна соработка со професор Богоев, сум заклучил дека е човек со најшироко срце и најблага душа што воопшто сум ги сретнал во животот.

Вториот момент што сакам да го истакнам за неговиот однос спрема соработниците, врзан со моите постдипломски студии. Се вратив од отслужувањето на воениот рок - и повторно едно попладне на паузите од предавањата, му велам:

         - “Професоре, треба да се запишам на постдипломски студии”.

         - “Добро- вели, за кои студии се определи”?

         - “ Па, за монетарно-кредитните проблеми - му велам, овде во Скопје”.

         - “Добро е што си се определил за монетарно-кредитните проблеми, меѓутоа не е добро, тука да студираш”.

         - “Зошто - му велам, постдипломските студии по монетарно-кредитните проблеми на Економскиот факултет во Скопје се најценети во Југославија”.

         - “Да, точно е тоа - ми вели, меѓутоа ти треба да одиш во друга средина, таму ќе ти е потешко, а тоа е подобро за тебе. Ако испадне шанса - ми вели, да добиеш некоја стипендија на некој од западните универзитети, не смееш да ја пропуштиш”.

 И така на негов совет, јас најпрво студирав во Белград, а од Белград не ја пропуштив шансата што ми се укажа за студирање на Florida State University. Ми беше потешко, ама и многу корисно за мене. Токму онака како што ми укажа професорот Богоев.

  
ПРОЛЕГОМЕНА ЗА САНАЦИЈАТА И РЕФОРМИТЕ НА 
БАНКАРСКИОТ СИСТЕМ ВО РЕПУБЛИКА МАКЕДОНИЈА
  

  

  

Вовед 

Кон крајот на 1991 година, Министерството за развој склучи договор со Македонската академија на науките и уметностите за изработка на студија под наслов: “Стратегијата на приспособување на стопанството и глобалните согледувања за стопанскиот развој на Република Македонија”. Преку таа студија Владата сакаше да добие конкретни предлози од науката за промените што треба да се направат во стопанскиот систем на Република Македонија, како би можел што побрзо да се приспособи на новите изменети политички услови што настанаа: Република Македонија, самостојна држава. Како што е познато, Република Македонија, политички се осамостои на 08.09.1991, а економски и монетарно на 29.04.1992, кога ја воведе својата валута - денарот. Рокот за изработка на таа студија беше многу краток-само околу два месеци. Хиперинфлацијата, што беснееше тогаш, не дозволуваше комотност. Република Македонија мораше брзо да се припреми и за економско осамостојување. Во рамките на оваа студија темата под наслов “Уредувањето на кредитниот систем, платниот промет и приспособувањето на банкарството во Република Македонија”. МАНУ ми ја довери мене. Во тоа време бев само професор на Економскиот факултет во Скопје. Трудот го изработив и му го предадов на порачувачот во првата половина на 1992 година. Заинтересираните имаат можност да прочитаат делови (заради ограниченост на просторот) од оригиналниот текст, што го предадов на МАНУ и да направат споредби, за тоа што сум предлагал да се направи во монетарно-кредитниот и банкарскиот систем и што од тоа е прифатено до денес. 
Притоа, како што ќе можете да видите од вториот дел од трудот, со задоволство можам да констатирам дека добар дел од предлозите се реализирани онака како што се предложени.

Монетарно-кредитниот и банкарскиот систем во Република Македонија во изминатиот период ја делеше судбината на југословенскиот систем како негов составен дел.

Нерационалностите на економскиот систем, посебно оној инаугуриран во 70-те години, во монетарно-кредитната и банкарската сфера најдоа свој израз во формирањето на “банки на здружениот труд”, каде што самите корисници на кредитот, колку и да изгледа нелогично, ги креираа условите под кои ќе користат кредити. Во услови кога институционално и законски банките беа третирани како “сервис на здружениот труд”, најмалку можеше да се очекува тие да работат на принципите на пазарната економија. И логично, како последица на занемарување на основните принципи во банкарското работење (рентабилноста, економичноста, ликвидноста и сигурноста во вложувањата) во еден подолг временски период и пошироко, како резултат на еден економски систем кој можеше да опстанува само под услови на “soft budget constraint”, најголемиот дел од банките, денес, се технички инсолвентни.

Од горното, сам по себе се наметнува заклучокот дека реформа во банкарството не е можна без коренити реформи и во стопанството. Во оној момент кога во банката како главни основачи ќе се јават суфицитарните економски трансактори кои својот капитал наместо во реалната сфера решиле да го инвестираат во финансиската, тогаш може да се воспостави и основната целна функција која е нормална за банките во пазарните економии - остварување на профит. До таква банка треба да дојдеме по една коренита реформа која би ги опфатила и стопанската и монетарно-кредитната и банкарската сфера. Овде ќе се обидеме да посочиме кои работи треба да се направат во сферата на банкарскиот систем во Република Македонија.

  

Најнапред, по забрзана постапка треба да се донесат следниве закони:

  

1) Закон за Централната банка;

2) Закон за банките и за другите финансиски организации;

3) Закон за санација и реструктурирање на банките (овој закон може да биде составен дел на законот за банките);

4) Закон за финансиското работење;

5) Закон за сметководството;

6) Закон за вредносните хартии;

7) Закон за платниот промет.


     Во новите закони треба да се настојува да се внесат содржини кои кореспондираат со законите што ја регулираат оваа сфера во земјите со пазарна економија, особено со законите од земјите на Европската економска заедница и уште поконкретно во малите земји од таа групација. Во законите треба да се регулираат, покрај другите работи, и постапката за санација и реконструирање на банките како и надлежностите и одговорностите на секоја институција во таа санација.

  

  


I. РЕДОСЛЕД НА ПОСТАПКАТА ЗА САНАЦИЈА 
  
  

          1. Најпрвин треба да се донесе Закон за санација и преструктуирање на банките во Република Македонија. Како што истакнавме и порано, тој може да биде и составен дел на Законот за банките, а може да се донесе и посебен закон.

  

  2. Во законот да се предвиди Народната банка на Македонија да утврди методологија по која ќе се дава оценка за финансиската состојба на банките и за оправданоста од санацијата на одделни банки.

  

            3. Врз база на методологијата да се направи нова проценка на билансите на банките, да се опфати целата актива и степенот на нејзината наплатливост. Исто така треба реално да се вреднуваат основачкиот фонд и резервите на банките. (Постојано го потенцираме зборот - реално - затоа што во банките беше силно изразена појавата позната како “window dressing” - разубавување, или штимување на податоците).

  


  4. Пред да се пристапи кон поединечна санација потребно е да се изврши еден вид линеарна санација на банките.

  
   Линеарната санација треба да се спроведе врз база на посебна програма од страна на Републиката и со неа треба да се опфати, односно преземат од банките: 

  


а) побарувањата од “Фени”;

            б) побарувањата од “Стрежево”;

            в) пласманите во индивидуалното земјоделство настанати по земени кредити од ИБРД;

            г) пласманите за изградба на водостопански системи за наводнување за кои постојат гаранции од општините;

            д) донесување на републичка регулатива за покривање на курсните разлики по одредени странски кредити кои во досегашниот период беа вклучени во Сојузниот закон за покривање на курсните разлики;

 

            ѓ) разрешување на проблемот со гаранциите што беа дадени од страна на Федерацијата за рефинансираните девизни кредити по основа на Циришката и Париската конвенција;

  


е) како дел од линеарната санација треба да биде и Програмата за решавање на проблемот со девизните заштеди на граѓаните во банките. Без разрешување на овој проблем на начин кој не би ги оптоварувал билансите на банките, не постојат никакви шанси за нивно успешно и рентабилно работење.

  

            5. Откако ќе се спроведе линерана санација, Народната банка на Македонија и Службата за општествено книговодство ќе ги утврди новите состојби во билансите на банките. Врз база на утврдениот износ на потенцијалните загуби, врз база на проценката за оправданоста од понатамошното работење на одделни банки, Народната банка ќе даде предлог до Владата на Република Македонија кои банки (или филијали) треба да одат во поединечна санација.

            Вистинска санација и реконструирање на банките ќе се направи кога ќе може да се формираат нови биланси на банките, исчистени од фиктивните, ненаплативи побарувања, биланси кои ќе одговараат на усвоените меѓународни стандарди во банкарството и во поглед на капиталната адекватност на банките и во поглед на структурата на активата на банките. Формирањето на нови почетни билани треба да почне со ново вреднување на активата на банките. Во новопроценетите биланси на банките во активата треба да останат само побарувања по кои тие можат да остваруваат приходи, со што вистински (а не само книговодствено како досега) би станале профитабилни банки. Со санацијата, всушност, најголемиот дел од т.н. “дубизони” побарувања што ги имаат банките треба да се пренесат во Буџетот, односно на товар на даночните обврзници. На крајот од краиштата, така мора и да биде, нерационалностите на досегашниот систем мора да ги платиме сите. Работата е на буџетска политика околу правилното распоредување на даночниот товар по даночни обврзници, во временскиот период потребен за целосна санација на банките. 
  

  

II. ПРЕДЛОЗИ ЗА РЕШАВАЊЕ НА ОДДЕЛНИ ПРОБЛЕМИ НА БАНКИТЕ ВО МАКЕДОНИЈА 
  

  

            На територијата на Република Македонија дејствуваат четири банки основани како акционерски друштва, сите со седиште во Скопје: Стопанска банка а.д. Скопје, Комерцијална банка а.д. Скопје, Југобанка а.д. Скопје и Земјоделска банка - Филијала - Скопје. Покрај нив има една Филијала на Љубљанска банка која по конституирањето на Република Словенија, како самостојна држава, е со нерегулиран статус, три деловни единици (ЈИК банка - со деловни единици во Битола и Скопје и Инвест банка - Деловна единица - Скопје и една новоформирана експозитура од “Кариќ” банка.

  

  

1. Стопанска банка а.д. - Скопје 
  

            Првиот чекор што треба да се направи во санацијата на Стопанска банка е Републикава да ги преземе и претвори во јавен долг:

  


- побарувањата на банката од “Фени”;

            - побарувањата на банката од “Стрежево”;

            - пласманите (заедно со курсните разлики) во индивидуалното земјоделство настанати по земени кредити од ИБРД;

            - пласманите за изградба на водостопански системи за наводнување за кои постојат гаранции од општините.

            Исто така, не само за Стопанска банка, туку за сите банки од Републикава, таа треба да ги сервисира трошоците по девизните штедни влогови. Во Буџетот треба да се предвидат средства за редовно сервисирање.

            На тој начин би се исчистил билансот на Стопанска банка и би се овозможило да се формира вистински комерцијален биланс, а раководството на Банката да се сврти кон разрешувањето на натрупаните проблеми со акционерите.

  


           Следниот чекор би требало да се направи на организационен план. Стопанска банка, по наше мислење, би требало да прерасне во холдинг компанија, каде секоја банка членка е правно лице. На тој начин се подигнува одговорноста на секоја членка за своето работење, се зголемува иницијативноста за разрешување на проблемите и што е најважно се развива конкуренцијата меѓу банките. На ниво на холдинг компанија се изготвува консолидиран биланс и во работењето со странство се појавува холдинг компанијата како единствена банка.

  

  


2. Љубљанска банка - филијала - Скопје 
  

             Љубљанска банка - Филијала - Скопје по конституирањето на Република Словенија во самостојна држава остана со недефиниран статус, меѓутоа постојат повеќе можности за разрешување на статусот на оваа банка:

            - да се припои кон некоја од постојните банки во Републикава;

            - да стане самостојна, или мешовита банка;

            - да остане Филијала на Љубљанска банка - Љубљана.

  


      Заради нерасчистените односи на релација банки - НБЈ - Држава(и), во врска со девизното штедење на населението и гаранциите од страна на државата, веројатно би било подобро Љубљанска банка - филијала - Скопје да остане со ист статус, само што сега би била филијала на странска банка. Во секој случај, при одлучувањето за идниот статус на Љубљанска банка - филијала - Скопје, треба да се донесе решение, кое нема да значи раскинување на односите со Љубљанска банка д.д. Љубљана, туку, напротив, да се донесе решение кое ќе води кон продолжување на тесните врски заради високиот рејтинг што го има Љубљанска банка во светот.

  


3. Југобанка а.д. - Скопје 
  


      Југобанка а.д. Скопје, се наоѓа во исклучително тешка финансиска состојба. Учеството на потенцијалните загуби во капиталот на 31.12.1990 година, изнесуваше 282%, на 30.09.1991 година се зголеми на 1.953% за да се намали на “волшебен” начин на 31.12.1991 година “само” на 182%. Сепак и со последниот показател таа е “зрела” за класична санација, бидејќи, според стандардите, банката во која потенцијалните загуби се поголеми од 50% од износот на фондовите подлежи на санација.


     Неповолната структура на пасивата и активата, тешката положба, речиси на сите основачи на Банката, посебно на четиринаесетте најголемите (кои се јавуваат и како најголеми должници, па по таа линија го создаваат најголемиот дел од ризичната актива), несредените односи со Југобанка а.д. - Белград, која исто така се наоѓа во исклучително тешка положба, укажуваат дека во целиот систем на Југобанка владееше клима на непочитување на банкарските принципи посебно принципите на ликвидноста и сигурноста во вложувањата.

  


      Горното не упатува дека не може да се бара решение за санација на релација Југобанка а.д. - Скопје - Југобанка д.д. Белград (како што тоа беше случај со Љубљанска банка). Ако го исклучиме банкротството како најлошо варијанта тогаш мора да се бара решение за санација.

            Тогаш што да се прави со оваа банка?!

  


    Во земјите со подолга традиција во банкарското работење, во вакви случаи централната банка презема мерки за припојување на банката која е пред банкротство кон некоја здрава банка и на здравата банка и дава поволен кредит за да може да изврши успешна санација на припоената банка.

  


    Може ли ние тоа искуство да го примениме во овој случај?!

  


 Ние имаме една здрава банка. Може ли да се припои Југобанка кон неа?!

  


 Проблемот е што тие две банки се речиси еднакви по големина, па да не се случи од една добра и една лоша банка да направиме две лоши банки.

  


      Сепак, со помош на централната банка и на целата Република, може и мора да се најде излез. На размислувањето за припојување треба да се истражува како на едно од можните решенија.

  

  


4. Други финансиски организации и потребата за нивна контрола 
    од страна на Централната банка 
  

Во Републикава никнаа разни квази финансиски организации кои пружаат одредена банкарски услуги, а не подлежат под контролата и регулативата на Централната банка. Тие се регистрирани во судскиот регистар како штедно кредитни организации (претпријатија) и согласно законите имаат право да извршуваат оредени банкарски дејности, како што се прибирање на штедни влогови и давање на краткорочни кредити. Но, жтоа не ја ослободува Централната банка да  не ги стави под нејзина контрола, ако за ништо друго заради планирање и контролирање на сите монетарни текови.

  


    Централната банка треба да води политика да не ја забрани конкуренцијата што ја создаваат овие финансиски институции на банките, а од друга страна пак таа не треба да дозволи тие да водат нелојална конкуренција на банките. Ставањето под будното око на Централната банка на овие штедно-кредитни установи е потребно и заради ситниот штедач кој најчесто не знае дека тие звучни имиња како што се “Меркур банка”, “Унипроком банка” не само што не се банки, туку што е поважно во случај на нивно пропаѓање, неговиот штеден влог никој не му го гарантира.

  

  

III. ОЦЕНКА ЗА ПОТРЕБАТА ОД ФОРМИРАЊЕ
НА МАКЕДОНСКА БАНКА ЗА        МЕЃУНАРОДНА
ЕКОНОМСКА СОРАБОТКА (MABMES) 
  

           Речисти нема земја во светот која нема посебна банкарска институција специјализирана за финансиска поддршка на извозот. Вообичаено е да носат име ЕКСИМ (Експорт-Импорт) банка. Тоа се најчесто државни, или полудржавни банки. Додека бевме во состав на поранешна Југославија, таква банка беше ЈУБМЕС (основана во 1987 година). Но, таа банка, заради меѓурепубличките поделби и нерасчистените меѓусебни економски односи, никогаш немаше, ниту доволно, ниту стабилен капитал за извршување на функциите за што беше и основана.

  


   Република Македонија, како мала земја голем дел од општествениот производ ќе го разменува со странство. Извозот, за секоја земја, а посебно за малите, независно од степенот на економската развиеност, претставува еден од основните приоритети на економската политика. Не треба да се нагласува дека тоа треба да биде и за нашата земја.

  


     Во Македонија изградени се одредени капацитети и формирани претпријатија (пред се во градежната индустрија) кои само со висока експанзија на извозот можат оптимално да ги користат капацитетите. Од друга страна, голем број капацитети користат увозни суровини, за чија набавка најчесто треба да се обезбедат конвертибилни средства на плаќање. Ако кон тоа се додаде и увозот на енергија, не само нафта и мазут, туку сега и одредени видови јаглен и електрична енергија, како и долговите што ги има Република Македонија спрема странство, се добива појасна слика какво значење има извозот за Македонија.

  


     Затоа, формирањето на специјализирана банка за поддршка на извозот пред се на капитални добра и изведување на инвестициони работи во странство е повеќе од неопходно.

Основачи на Македонската банка за меѓународна економска соработка би биле:

            а) Државата;

            б) Банки;

            в) Претпријатија; и
  


       г) Други правни лица.

  

  


IV. ПРОБЛЕМИТЕ СО ДЕВИЗНИТЕ ШТЕДНИ ВЛОГОВИ И 
                 МОЖНОСТИТЕ ЗА НИВНО РАЗРЕШУВАЊЕ 
  

  Југославија беше една од ретките земји во светот во кои беше дозволено населението да штеди во банките и во странски валути. Тоа решение, кое своевремено е донесено без поопстојни проучувања, денес има такви последици што доведоа најголемиот дел од банките да бидат технички инсолвентни, а довербата на штедачите во нив наполно да се изгуби.

            Еден од најважните елементи за стабилно работење на банките е довербата. Доколку се изгуби и најмала доверба од штедачите и комитентите во една банка, тие почнуваат масовно да ги подигаат своите штедни влогови, или да ја напуштаат банката, при што обично нема спас за таа банка, набргу банкротира. Затоа, банките во целиот свет се под будна контрола на централните банки и на државните органи и се вградени голем број механизми што овозможуваат стабилно работење на деловните банки и ризикот за штедачите го сведуваат на минимум.

  


 Малку е да се каже дека последиците по банкарството во Македонија се големи. Иднината ќе покаже колку тие се големи. Меѓутоа, излез од оваа пат ситуација мора да се бара во една посебна програма што треба да ја изработи Владата на Република Македонија. Во таа програма треба да се понудат повеќе можности за реално обештетување на штедачите. 
  

  


V. ДРУГИ ПРЕДЛОЗИ 
  
  

            По извршувањето на санацијата на банките и исчистувањето на билансите од фиктивна актива треба да се направи Програма временски дефинирана за прифаќање на меѓународните банкарски стандарди поставени од Базелскиот комитет (некои од тие стандарди се веќе прифатени со последниот закон за банките кај нас познати како мултипликатори, но повеќето допрва треба да се освојуваат).

  

            Примерот на земјите од ЕЕЗ треба да се има предвид и кога се работи за дефинирање на регулативата во врска со финансиските договори и наплатата на побарувањата за кои постои хипотека во случај на стечај на корисникот на кредитот. Кај нас, банките се судираат со недоволно дефинираната правна регулатива и многу бавната судска постапка.

            Една од најважните работи за средување на состојбите во банкарството е добивање на реални биланси. Треба докрај да се елиминира појавата на "Window dressing" што беше и се уште е присутен во презентирањето на податоците пред Народната банка и Службата за општествено книговодство. Народната банка треба да ги стави под контрола сите монетарни текови. Тоа значи дека сите оние организации што се занимаваат со депозитна и кредитна активност, а се регистрирани како кредитни претпријатија, треба да се стават под нејзина контрола.

  

  

II 
  

Реализација на предлозите 
  

            Судбината сакаше она што професорот Трпески и го препорачуваше на Владата во почетокот на 1992 година, од есента 1992 година да му падне во задача на министерот Трпески.

  

  


 Реализација на предлогот за “старото” девизно штедење 
  
  

  Како приоритетен проблем се наметна разрешување на проблемот со т.н. “старо” девизно штедење.

  


  Првите месеци од првата политичка влада беа пропратени со бурни протести од девизните штедачи. Не вредеше објаснувањето дека главниот гарант на нивните штедни влогови - Југословенската федерација-не постои, тие си ги бараа парите, да им се исплатат и тоа веднаш. На еден таков бурен состанок на Претседателот на Владата со претставници на Здружението на девизни штедачи, јас добив задача да “понудам решение за разрешување на проблемот со сервисирањето на девизните штедни влогови на граѓаните”.

  


    После едномесечна интензивна работа пред Владата беше презентирана. Програмата под наслов “Модели за сервисирање на девизните штедни влогови на граѓаните во функција на разрешување на проблемот со девизното штедење”, или во јавноста познат во тоа време како “14 модели за сервисирање на девизните штедни влогови”[3].

  


     Притоа, при предлагањето на моделите, се раководев од принципот да тие не бидат проинфлаторни, средствата да се исплатуваат од реални извори, и штедачите да бидат слободни во изборот на моделот.

  


   Да ги наброиме 14-те модели:

  


  1. Исплатата на девизните штедни влогови за задоволување на основни егзистенцијални потреби.

            2. Исплата на девизни штедни влогови за задоволување на друг вид потреби како што се:

            - лекување во странство,

            - за школување во странство.

            3. Активирање на девизни штедни влогови за откуп на општествени станови.

            4. Активирање на девизни штедни влогови за откуп на деловен простор на републиката.

            5. Активирање на девизни штедни влогови за откуп на локации за изградба на станбени објекти.

  

6. Активирање на девизните штедни влогови за плаќање на обврски по основ на царина за увезена стока, возила и опрема што не се произведува во Република Македонија.

            7. Активирање на девизните штедни влогови за плаќање на обврски по основ на данок на промет.

            8. Обезбедување средства за алиментирање на девизните штедни влогови преку зголемување на данокот на вишок станбен и деловен простор.

            9. Активирање на девизните штедни влогови за откуп на претпријатија во општествена сопственост, согласно Законот за трансформација на општествена сопственост.

            10. Активирање на девизните штедни влогови за акции, или удели во банките.

            11. Активирање на девизните штедни влогови во купување на претпријатија должници на банката и купување на недвижност и опрема од ликвидирани претпријатија, комитенти на банката.

  

            12. Активирање на ситните девизни штедни влогови преку нивна конверзија во денари и орочување на одреден временски период.

            13. Продажба на вишок деловен простор сопственост на банките.

            14. Гаранција на државата.

  

            Владата, во втората половина од декември 1992 година, го прифати најголемиот дел од понудените решенија и ги задолжи соодветните министерства да изготват закон во кој ќе се преточат тие решенија.

            Ваквиот пристап за разрешување на овој голем проблем беше прифатлив и за првите мисии на меѓународните финансиски институции (кои почнаа да доаѓаат иако уште не бевме зачленети во нив) заради фактот што не се прибегнува кон печатење на пари, туку во најголемиот број модели, разни видови на државен имот се заменува (свопира) за една обврска на државата кон своите граѓани.

            Во Законот што беше донесен на 12.05.1993 година, беа преточени најголемиот дел од предложените модели за сервисирање на девизните штедни влогови.

            Резултатите од примената на гореспоменатите модели се следните:

            Во периодот од 1993 до 30.04.2000 година, преку гореспоменатите начини беа исплатени, или компензирани, девизни заштеди во износ од 1 милијарда и 51 милион германски марки. Во исто време на штедачите им е пресметана камата во износ од 426 милиони марки. Така да, нето износот на намалувањето на обврската на државата спрема девизните штедачи изнесува 625 милиони германски марки. Сето тоа се направи на неинфлаторен начин. 
  

Реализација на предлогот за линеарна санација 
  

  

            Од останатите предлози секако најзначајно е реализирањето на санацијата на банките.

            Со Законот за санација и реструктуирање на банките (“Службен весник на РМ”, од 16.03.1995) најнапред се изврши линеарна санација на банките.

  

            Со линеарна санација најнапред се исчистија билансите на банките од девизните штедни влогови на населението.

            Банките беа должни, според Законот да водат евиденција да бидат сервис по овие штедни влогови во име и за сметка на државата.

            Понатаму, линеарната санација ги опфати долговите на банките спрема Парискиот клуб на доверители.

            Износ од 261,61 милиони долари (од кои 226,21 милиони долари се водеа во Стопанска банка, 31,67 во Банката за надворешна трговија 3,73 во Македонска банка) се искнижени од билансите на овие банки и се префрлени во за таа намена оснивена Агенција за санација на банки.

            Од билансите на банките се искнижија и сите други кредити од странство добиени до 30 март 1992 по кои била гарант државата.

  

  

Реализација на Предлогот за поединечна санација на Стопанска банка 
            После извршената линеарна санација се премина кон поединечна санација на Стопанска банка.

            Во Законот заедно со линеарната санација беа предложени и решенија за поединечна санација на Стопанска банка.

            Со Законот се утврдија и одстранија од билансот на банката ненаплативите денарски кредити, потоа се минусира акционерскиот капитал на оние акционери чии обврски спрема Банката се превземаат од страна на Агенцијата за санација на банка, се утврди постапката за издвојување на одделни филијали од банката и постапката за приватизирање на банката и се овозможи претставници од Владата и од Народна банка да бидат членови во органите на управување на Банката.

  


           На тоа им претходеа тешки и макотрпни преговори и усогласувања со Мисијата на Светската банка.

            Мисијата на Светската банка на последниот ден од својот престој, ни подели еден лист хартија, со кој практично се предлагаше растурање на Стопанска банка на ситни делови и нејзино продавање, на парчиња, како инвентар, на приватни инвеститори. Притоа, беа спомнувани новооснованите приватни банки, а како пример беше земена Алмако банка, која би се јавувала како купувач.

            За нас, кои ги водевме преговорите од македонска страна, тоа беше сосема неприфатливо и нереално решение. И нормално го одбивме. Така, таа мисија беше означена како неуспешна.

            На ваквите предлози од Светската банка се спротивстави и Европската банка за обнова и развој.

  

            Таа пак, беше спремна да купи дел од акциите во Стопанска банка, но под услов, Банката да не се дели, да остане како целина.

            Друг проблем кој настана, беше врзан со судбината на постојниот капитал на Банката. По дефиниција кога една банка оди во санација, прво што се прави, е да се минусираат обврските на банката за износот на капиталот. И во тоа нема ништо нелогично. Проблемот беше што во последните две години, пред да се изврши санацијата на Стопанска банка влегоа голем број на нови ситни приватни акционери.

            Доколку се дозволеше и нивниот капитал да “изгори”, акционерството во Македонија, во самиот зародиш ќе добиеше негативни карактеристики.

            Потоа, на наше барање, дојде друга Мисија, со друг водач на Мисијата, со која постигнавме согласност.

            А тие решенија беа следните:

  


           Со оглед на фактот што и двете страни се согласувавме дека Стопанска банка со нејзината големина (преку 60% од вкупната банкарска актива во Република Македонија припаѓаше на Стопанска банка) претставуваше “moral hazard” во водењето на монетарната политика, се договоривме да се издвојат неколку филијали, и Стопанска банка да не биде поголема од 1,8 пати во својот биланс, од втората по големина банка.

  


           Исто така, ги договоривме критериумите според кои одделни филијали ќе можат да се издвојат во самостојни банки:

  

            - да има чист и комплетен биланс на состојба, со целосно идентификуван акционерски капитал (актива и пасива);

  

            - да има акционерски капитал од најмалку 9 милиони марки во денарска противвредност по курсот на Народна банка;

  

            - да има вкупна актива во билансот на состојба во износ на 40 милиони марки во денарска противвредност по курсот на Народна банка;

  

            - да е ликвидна, да има позитивен прилив на готови средства и рентабилни билансни и вонбилансни операции;

            - да има компетентно раководство, адекватно книговодство, техничка опременост и задолжителен управувачки информативен систем;

            - да има јасен развоен потенцијал;

            - да има други банки, филијали, или експозитури на други банки во нејзиниот регион; и
            - да е подготвена и способна да привлече дополнителен капитал во првата година на нејзиното самостојно работење.

  

            На база на овие критериуми беше распишан тендер и пет филијали на Стопанска банка се издвоија и добија лиценца од Народна банка за банка:

            - филијалата во Битола, прерасна во Стопанска банка Битола;

            - филијалата во Охрид, прерасна во Охридска банка а.д. Охрид;

            - филијалата во Тетово прерасна во Тетовска банка Тетово;

            - филијалата во Куманово во Комерцијално Инвестициона банка Куманово;

            - филијалата во Прилеп во Пелагониска банка,  Прилеп.

  

            Со издвојувањето на петте филијали од Стопанска банка, нејзиното учество во активата на вкупниот банкарски систем се намали на 34%

  

            Во поглед на прашањето дали целиот капитал на банката да се компензира со нејзините обврски, практично да се сведе на нула, и тука се постигна едно компромисно решение.

            Имено, на оние претпријатија, акционери на банката, кои редовно си ги плаќаат кредитите, тој капитал останаа во банката.

            На оние претпријатија, акционери, чии долгови спрема банката се категоризирани во категориите “г” и “д” и дел во категоријата “в” и кои се префрлаат во Агенцијата за санација на банка, на тие претпријатија капиталот во банката им се сведе на нула. И за тој износ се минусира  сумата што се префрла во Агенцијата. На тој начин, се успеа, да се заштитат добрите акционери во банката.

  


           Ненаплативите кредити (или лошите пласмани) кои беа префрлени во Агенцијата, во билансот на банката беа заменети со државни обврзници, во износ од 4,9 милијарди денари (123 милиони САД долари).

Судбината на предлогот за Љубљанска банка - Филијала, Скопје 
  

  

            Во врска со  предлогот  Љубљанска банка - филијала, Скопје, да остане во ист статус, за жал, монетарната власт на Република Македонија не го послуша мојот совет, Љубљанска банка филијала Скопје, да остане во тој статус, токму и најповеќе заради неразрешеното девизно штедење, кое не е мало во оваа банка (130 милиони ДЕМ). Заради компарација, во Хрватска, Народна банка на Хрватска, не и дозволи на Љубљанска банка филијала Загреб, да го промени статусот и Хрватска е во поповолна положба во преговорите со словенечките власти за девизното штедење во оваа филијала, отколку Македонија, каде за жал се дозволија статусни промени. Исто така, со ништо не може да се оправда “заспаноста” на Народна банка и незнаењето дека од 1994 година била променета сопственичката структура.

            Цели четири години Народна банка на Македонија била “водена за нос”, живеела со убедување дека Љубљанска банка е доминантниот акционер (со 51%) во Македонска банка. Цели три години е толерирано неодржување на годишно акционерско собрание (а не е одржувано со единствена цел да се прикрие промената на акционерската структура).

  

            Ако се, било во рамките на Законот, зошто не се држело акционерско Собрание, зошто се криело да се каже, зошто не се промениле членовите на Управниот одбор согласно промената на акционерската структура, зошто и понатаму претставник на Љубљанска банка бил претседател на Управниот одбор? Има многу зошто, а одговорот веќе и на мало дете му е јасен. За жал последиците ги плаќаме сите, според поговорката: “Сето тоа, на крај, сепак, народот ќе го позлати”.

  

            . . .  и на предлогот за Југобанка 

            Последната реченица, од мојот предлог за можно припојување на Југобанка (или Банката за надворешна трговија, како покасно се преименува) кон некоја друга банка, за жал беше повеќе моја желба.

            Наодите на една реномирана меѓународна ревизорска куќа ги потврдија, во уште поизострена форма, моите сознанија, за тешката положба на оваа банка. Беше преголем залак за државата, и првата и втората по големина банка во исто време да ги санира.

            Во преговорите со Светската банка, се донесе одлуката, првата банка да се “спасува”, а втората да се остави да “потоне”.
            Дали сепак, можеше да се спаси Југобанка - Скопје, односно покасно Банка за надворешна трговија од банкротството?
  
            Ако благовремено се реагираше од сите релевантни субјекти - мислам дека можеше. Притоа, пред се мислам на две клучни институции:
            - судството; и  
            - Народна банка
            Раководството на Банката и покрај сите грешки во пласманите, во смисла, што, во основа, беа пласирани во една гранка - текстилната индустрија, сепак најголемиот дел од кредитите ги имаше обезбедено со хипотеки и утужено. Доколку судството беше ефикасно и се наплатеа хипотеките, тогаш ќе имавме и аргументи пред Светската банка да ја браниме опцијата за поединечна санација и на оваа банка.
            Второ, Народна банка, дозволи некои од најголемите должници на Банката за надворешна трговија, како што се “Тетекс” и “Силекс”, да формираат “свои” банки.
  
            Тие по дефиниција, не беа, да се послужам со банкарскиот жаргон “FIT and proper” да бидат акционери во друга банка.
            Овие активности, односно неактивности, само ја забрзаа неминовната одлука што уследи потоа.
  
  
Прашањето за ставање под контрола на Централната банка на другите финансиски организации 
            За жал, Народна банка, закасни со формирањето и екипирањето на супервизијата.
            Нејзината небудност, и небудноста на другите државни органи, пред се, Министерството за финансии и неговиот Девизен инспекторат, и Министерството за внатрешни работи, овозможија да се појават и во нашата земја пирамидални штедилници. Доколку гореспоменатите организации и институции навреме реагираа, доколку постапеа по сугестиите веднаш после добивањето на овој проект од страна на МАНУ, во почетокот на 1992, многу пирамидални штедилници ќе беа сосечени уште во самиот корен, на некои немаше да им се дозволи да се формираат и т.н.
            Штетите по банкарството во Република Македонија се огромни. Потребно е, многу води низ Вардар да протечат, за да се поврати поверението на штедачите во банките. Неповерението, придонесува еден добар дел од населението своите заштеди да ги чува во своите домови, иако штедењето во банките, според степенот на ризичност сега е на ниво од развиените пазарни економии.
  
  
Реализација на предлогот за формирање на МАБМЕС 
            Предлогот за  формирање на банка за поддршка на извозот многу тешко го пробиваше патот.
            Првиот проблем беа парите. Буџетот, сите изминати години беше пренапрегнат и тешко можеше да се издејствува ставка со денарски износ во противвредност на 21 милиони германски марки.
            Кога таква шанса се создаде со средствата добиени со претприватизацијата на Телекомот се судривме со друга пречка: противењето на ММФ. Господинот Robert Corcker, водачот на мисијата на ММФ, во тоа време се изјасни дека ММФ е против формирањето на таква банка.
  
            На моето прашање - Зошто? неговиот одговор беше, затоа што формирањето на државна банка која ќе дава субвенционирани кредити е спротивно на филозофијата на ММФ и затоа ММФ е против.
            На моето второ прашање, како тогаш ќе го објасниме фактот што земјите со најголеми квоти во ММФ, како што се на пример: САД, Јапонија, Велика Британија, Франција, Германија - сите имаат Exim банки - неговиот одговор беше - да - меѓутоа тие земји немаат потреба од заклучување аранжмани со ММФ, кога тие би заклучувале аранжмани, и за нив Фондот би се противел.
  

          Тоа ми личеше на онаа наша поговорка за попот што мрсел во петок и на приговорот од верниците, тој им рекол да не гледаат што тој прави, туку да слушаат што тој зборува.
            Фондот беше непопустлив, и покрај нашите убедувања и настојувања, се до моментот кога се вмеша КЛФ банката од Германија.
            Таа бараше соодветен партнер со кој ќе работи во Македонија и на нашето објаснување дека ММФ не дозволува да се формира слична на нивната банка во Македонија се вмеша во нашата расправија.
  
            На крајот се најде компромисно решение. Банката за поддршка на развојот не е типична Exim банка, како што ние баравме, меѓутоа не е ни чиста Комерцијална банка, како што инсистираше ММФ.
            Таа е дел од монетарниот систем, кредитите што ги дава, мора да одат преку другите - комерцијалните банки.
            Компромисот што го направивме со германците е што оваа банка е и за поддршка на развојот, иако според големината на капиталот тоа не може да биде. 
  

          Така, со донесувањето на Законот за Банката за поддршка на развојот донесен на 28.05.1998  година се реализираше и овој мој предлог.
            Македонската банка, за поддршка на развојот (како ја нарековме, на инсистирање на Германците, кои ветија дека, доколку се формира банка, налик на нивната КЛФ, ќе дадат 30 мил. ДЕМ, мек кредит), се оснива, како банка во државна сопственост со почетен капитал од 30 мил. ДЕМ. Основни функции на банката се: 1) Финансирање на мали и средни претпријатија; 2) Финансирање на извозот; 3) Олеснување на пристапот до странски кредитори за мали и средни претпријатија; 4) Обезбедување на странски кредитни линии; 5) Издавање на гаранции на кредити за изноз; и 6) Осигурување и реосигурување на извозот од комерцијални и некомерцијални ризици.
  

 Моето настојување, дел од парите од продажбата на Телекомот, да се употребат за докапитализација на Банката, сегашната Влада не го прифати. Штета. Тоа ќе беше подобра инвестиција, од повеќето предложени и усвоени проекти.
  
Реализација на другите предлози 
   

Во трудот се покренати и некои други прашања, не помалку важни од претходно елаборираните, и истакната е потребата од нивно разрешување:
            На пример, барањето после санирањето на банките, да се направи “Програма, временски дефинирана за прифаќање на Базелските стандарди”, можеме да кажеме, денес, дека е реализирана. Најголемиот дел од Базелските стандарди, се прифатени и имплементирани. Најголема заслуга за нивната имплементација имаат младите кадри од Дирекцијата за супервизија во Народна банка, остручени и обучени на разни семинари, организирани од институтите на ММФ и Светската банка и од некои централни банки, во последните неколку години.
  

  Понатаму, инсистирањето, во трудот, да се донесе попрецизна правна регулатива за наплата на хипотеките, како и да се забрза, инаку, многу бавната судска постапка, за реализирање на хипотеките, после долги и макотрпни инсистирања, од 1992 наваму, конечно, делумно е разрешено со донесувањето на законите за хипотека и извршна постапка (законите за договорна хипотека и за извршна постапка се донесоа на 22.07.2000 година).  Притоа, за волја на вистината, треба да се каже, дека, ако Светската банка, не го ставаше донесувањето на овие закони, како услов, критериум за извршување, за заклучување на аранжман со неа, веројатно се уште не ќе беа донесени овие многу важни закони за едно  нормално банкарско работење.
            Во поглед на прашањето, покренато во трудот за “елиминација на појавата на “Window dressing”, во билансите на банките”, односно појавата на прикажување на нереални биланси, разубавени биланси, можеме, да кажеме дека денес таа појава, речиси е целосно елиминирана.
            Прво, банките се должни, еднаш годишно да повикаат независна ревизорска куќа, да им направи “Oudit” , и наодите да се презентираат пред акционерското Собрание на банката, како и да се објават тие наоди во дневниот печат.
            Второ, со вонтеренската и теренската супервизија, Народна банка, во голема мера го има стеснето просторот за појавата на “Window dressing” во билансите на банките.

	Реализирана скоро во целост во последните неколку години

	6. Предлог за формирање на Македонска банка за меѓународна економска соработка (МАБМЕС)
	Реализирано со формирањето на Банката за поддршка на развојот (Законот донесен на 28.05.1988 година).

	7. Донесување на правна регулатива за забрзана наплата на хипотеките од страна на банките
	Реализирана со донесувањето на законите за хипотека и извршна постапка (донесени на 22.07.2000 година).

	 

Касно реализирани предлози

	1. Централната банка да ги стави под контрола сите “други финансиски организации”.
	Доцнењето во реализацијата на овој предлог придонесе за појавата на пирамидалното штедење. Последиците се познати.

	 

Нереализирани  предлози

	1. Љубљанска банка - Филијала - Скопје, да остане во ист статус заради нерешеното прашање со девизното штедење на граѓаните во оваа банка
	Со дозвола од Народна банка на Република Македонија, Љубљанска банка, во 1992 година го промени Статусот, и од Филијала прерасна во самостојна банка со 51% од капиталот во сопственост на Љубљанска банка а.д. Љубљана. Последиците од ваквото решение, ги објаснив во овој труд

	2. Југобанка (Банка за надворешна трговија) да се припои кон некоја друга банка.
	Оваа банка отиде во стечај.


  
  
Abstract 
  
 In this study I have attempted to provide a presentation of the reforms of the banking sector in the Republic of Macedonia, undertaken after its political and monetary independence and of my humble contribution to, first of all, their outlining and afterwards, their implementation. Since the first days of the independence of the Republic of Macedonia, the economic science was actively involved, through MANU, in proposing solutions for setting the fundaments of the economic system, in the new environment of an independent country.
  
My share as a scholar, proposer of possible solutions and later on, as an executor of what the science proposed, was in the monetary and credit area, as well as the area of banking. 
  
A comparative analysis of the reforms undertaken in the newly formed states of the former Yugoslavia (primarily Slovenia, Croatia and Macedonia, since in Bosnia and Herzegovina and SR Yugoslavia they haven’t even started yet) indicates that the reforms of the monetary and credit and banking area are notably similar. 
  
First, in order to put the system into operation, the laws in this area were adopted, such as the Law on the National Bank of the Republic of Macedonia, the Banking Law, the Law on Foreign Exchange Operations, etc. 
  
Subsequently, linear bank rehabilitation was carried out, aimed at cleaning off those segments from the banks’ balance sheets that made them insolvent, such as liabilities to foreign exchange depositors, liabilities to the Paris Club and liabilities to the London Club. These segments were transferred from the balance sheets into the newly formed bank rehabilitation agencies, while the Government issued bonds.
  
Afterwards, the largest banks, operating irrationally in the previous system, were individually rehabilitated. 
  
The applied approach and methods of the individual rehabilitation vary from country to country. 
  
The science and the history will show which approach and method was more convenient, the one that we applied in Stopanska Banka, or the one applied in Ljubljanska Banka, Slovenia. 
  
However, the linear and individual rehabilitation led to commercialization of the banks’ balance sheets, at large extent, similar to the banks from the western countries. It made them attractive for the foreign investors. 
  
As far as the issue of the presence of foreign capital in the banks is concerned, the science doesn’t have an uniformed opinion. Certain scholars argue that the principle of the capital in the banks should be invested by domestic investors, while others are of an opinion that the globalization, as a worldwide trend, makes even this issue relative. 
  
Until few years ago, I was of opinion that the share of domestic capital in the largest banks in the Republic of Macedonia should be higher. Now, I have changed my attitude. The reason is that the strategic goal of the Republic of Macedonia is to become a member of the European Union. Such a strategic goal sets aside or makes the dilemma whether domestic or foreign capital to be dominant in our banks, relative. 
  
The future will show whether I was right few years ago, or now. 
  


[1] Техничка инсолвентност кај банките имаме кога во една банка износот на ненаплативите кредити е поголем од износот на капиталот и резервите.
[2] Во законот треба да се предвиди и институција што ќе ја спроведува санацијата. Може да се формира посебна агенција за санација, а може тоа да биде и идната агенција за приватизирање, односно едно посебно одделение на таа агенција.

[3] Во тоа ми помогна Драгољуб Арсовски кој во тоа време беше шеф на Кабинетот на еден од потпретседателите на Владата. Со оглед на фактот што јас немав персонал, го употребив мојот професорски авторитет да го ангажирам Арсовски да ми помогне во реализирањето на оваа задача.

